
Radhavibhuti Stotram

ராதா⁴விபூ⁴திஸ்தோத்ரம்

ஜ்யோதீரூபா நிராகாரா ப⁴க்தாநுக்³ரஹவிக்³ரஹா ।
ப⁴க்தாநாம் ருசிவைசித்ர்யாந்நாநாமூர்த்தீஶ்ச பி³ப்⁴ரதீ ॥ 78॥
மஹாலக்ஷ்மீஶ்ச வைகுண்டே² பா⁴ரதீ ச ஸதாம் ப்ரஸூ: ।
புண்யக்ஷேத்ரே பா⁴ரதே ச ஸதீ த்வம் பார்வதீ ததா² ॥ 79॥
துளஸீ புண்யரூபா ச க³ங்கா³ பு⁴வநபாவநீ ।
ப்³ரஹ்மலோகே ச ஸாவித்ரீ கலயா த்வம் வஸுந்த⁴ரா ॥ 80॥
கோ³லோகே ராதி⁴கா த்வம் ச ஸர்வகோ³பாலகேஶ்வரீ ।
த்வயா விநாऽஹம் நிர்ஜீவோ ஹ்யஶக்த:ஸர்வ கர்மஸு ॥ 81॥
ஶிவ: ஶக்தஸ்த்வயா ஶக்த்யா ஶவாகாரஸ்த்வயா விநா ।
வேத³கர்தா ஸ்வயம் ப்³ரஹ்மா வேத³மாத்ரா த்வயா ஸஹ ॥ 82॥
நாராயணஸ்த்வயா லக்ஷ்ம்யா ஜக³த்பாதா ஜக³த்பதி: ।
ப²லம் த³தா³தி யஜ்ஞஶ்ச த்வயா த³க்ஷிணயா ஸஹ ॥ 83॥
பி³ப⁴ர்த்தி ஸ்ரு’ஷ்டிம் ஶேஷஶ்ச த்வாம் க்ரு’த்வா மஸ்தகே பு⁴வம் ।
பி³ப⁴ர்த்தி க³ங்கா³ரூபாம் த்வாம் மூர்த்⁴நி க³ங்கா³த⁴ர: ஶிவ: ॥ 84॥
ஶக்திமச்ச ஜக³த்ஸர்வம் ஶவரூபம் த்வயா விநா ।
வக்தா ஸர்வஸ்த்வயா வாண்யா ஸூதோ மூகஸ்த்வயா விநா ॥ 89॥
யதா² ம்ரு’தா³ க⁴டம் கர்த்தும் குலால: ஶக்திமாந்ஸதா³ ।
ஸ்ரு’ஷ்டிம் ஸ்ரஷ்டும் ததா²ऽஹம் ச ப்ரக்ரு’த்யா ச த்வயா ஸஹ ॥ 86॥
த்வயா விநா ஜட³ஶ்சாஹம் ஸர்வத்ர ச ந ஶக்திமாந் ।
ஸர்வஶக்திஸ்வரூபா த்வம் த்வமாக³ச்ச² மமாந்திகம் ॥ 87॥
வஹ்நௌ த்வம் தா³ஹிகாஶக்திர்நாக்³நிஶ்ஶக்தஸ்த்வயா விநா ।
ஶோபா⁴ஸ்வரூபா சந்த்³ரே த்வம் த்வாம் விநா ந ஸ ஸுந்த³ர: ॥ 88॥
ப்ரபா⁴ரூபா ஹி ஸூர்யே த்வம் த்வாம் விநா ந ஸ பா⁴நுமாந் ।

ந காம: காமிநீப³ந்து⁴ஸ்த்வயா ரத்யா விநா ப்ரியே ॥ 89॥
இத்யேவம் ஸ்தவநம் க்ரு’த்வா தாம் ஸம்ப்ராப ஜக³த்ப்ரபு: ⁴ ।
தே³வா ப³பூ⁴வு:ஸஶ்ரீகா:ஸபா⁴ர்யா: ஶக்திஸம்யுதா: ॥ 90॥
ஸஸ்த்ரீகம் ச ஜக³த்ஸர்வம் ஸமபூ⁴ச்சை²லகந்யகே ।
கோ³பீபூர்ணஶ்ச கோ³லோகோ ஹ்யப⁴வத்தத்ப்ரஸாத³த: ॥ 91॥
ராஜா ஜகா³ம கோ³லோகமிதி ஸ்துத்வா ஹரிப்ரியாம் ।
ஶ்ரீக்ரு’ஷ்ணேந க்ரு’தம் ஸ்தோத்ரம் ராதா⁴யா ய: படே²ந்நர: ॥ 92॥
க்ரு’ஷ்ணப⁴க்திம் ச தத்³தா³ஸ்யம் ஸம் ப்ராப்நோதி ந ஸம்ஶய: ।
ஸ்த்ரீவிச்சே²தே³ ய: ஶ‍்ரு’ணோதி மாஸமேகமித³ம் ஶுசி: ॥ 93॥
அசிரால்லப⁴தே பா⁴ர்ய்யாம் ஸுஶீலாம் ஸுந்த³ரீம் ஸதீம் ।
பா⁴ர்யாஹீநோ பா⁴க்³யஹீநோ வர்ஷமேகம் ஶ‍்ரு’ணோதி ய: ॥ 94॥
அசிரால்லப⁴தே பா⁴ர்ய்யாம் ஸுஶீலாம் ஸுந்த³ரீம் ஸதீம் ।
புரா மயா ச த்வம் ப்ராப்தா ஸ்தோத்ரேணாநேந பார்வதி ॥ 95॥
ம்ரு’தாயாம் த³க்ஷகந்யாயாமாஜ்ஞயா பரமாத்மந: ।
ஸ்தோத்ரேணாநேந ஸம்ப்ராப்தா ஸாவித்ரீ ப்³ரஹ்மணா புரா ॥ 96॥
புரா து³ர்வாஸஸ: ஶாபாந்நிஶ்ஶ்ரீகே தே³வதாக³ணே ।
ஸ்தோத்ரேணாநேந தே³வைஸ்தை:ஸம்ப்ராப்தா ஶ்ரீ:ஸுது³ர்லபா⁴ ॥ 97॥
ஶ‍்ரு’ணோதி வர்ஷமேகம் ச புத்ரார்தீ²லப⁴தே ஸுதம் ।
மஹாவ்யாதீ⁴ ரோக³முக்தோ ப⁴வேத்ஸ்தோத்ரப்ரஸாத³த: ॥ 98॥
கார்த்திகீபூர்ணிமாயாம் து தாம் ஸம்பூஜ்ய படே²த்து ய: ।
அசலாம் ஶ்ரியமாப்நோதி ராஜஸூயப²லம் லபே⁴த் ॥ 99॥
நாரீ ஶ‍்ரு’ணோதி சேத்ஸ்தோத்ரம் ஸ்வாமிஸௌபா⁴க்³யஸம்யுதா ।
ப⁴க்த்யா ஶ‍்ரு’ணோதி ய:ஸ்தோத்ரம் ப³ந்த⁴நாந்முச்யதே த்⁴ருவம் ॥ 100॥
நித்யம் பட²தி யோ ப⁴க்த்யா ராதா⁴ம் ஸம்பூஜ்ய ப⁴க்தித: ।
ஸ ப்ரயாதி ச கோ³லோகம் நிர்முக்தோ ப⁴வப³ந்த⁴நாத் ॥ 101॥
இதி ஶ்ரீப்³ரஹ்மவைவர்த்தே மஹாபுராணே த்³விதீயே ப்ரக்ரு’திக²ண்டே³
பஞ்சபஞ்சாஶத்தமாத்⁴யாயாந்தர்க³தம் ராதா⁴விபூ⁴திஸ்தோத்ரம்
ஸமாப்தம் ।

ப்³ரஹ்மவைவர்தபுராண । ப்ரக்ரு’திக²ண்ட³ । அத்⁴யாய 55/78-92॥

